
Court-i RJD tongti Lalu Prasad
nem bail agütsü

National monument ama Oval Office
wazü ayutsü Trump-i melar

Mizoram nungi Terat-i 'Ticket to Hornbill 2026' takok angu

November 6, 2026 nü Talkatora Stadium, New Delhi nung Mizoram nungi Terat band-i 'Ticket to
Hornbill 2026' takok anguba sülen agiba noksa angur.

Dimapur, November 6, 2026
(TYO): Nagaland nung forest
officers timi mapa alemtsü aser
forest management tiptema
ketdangsütsü atema state sorkari
Nagaland Forest Department
Officers' Transfer Policy, 2026
metetdaktsüogo.

Iba policy ya Department of
Environment, Forests and
Climate Change ajanga agütsü
aser sangdong agütsüba anogo
nungi mapa tenzüker. Iba
sangdong ajanga tesüiba nung iba
dak sendakba tetuyuba, sangdong
aser inyakyim lateta agütsüba ajak
agiener ta sorkari metetdaktsü.

Iba policy ya Nagaland Forest
Department nung Deputy Ranger
Officer nungi Deputy
Conservator of Forests (DCF)/
Divisional Forest Officer (DFO)
tashi ketdangsürtem atema lir. Iba
inyakyim kübok Nagaland nung
mapa lemzüka aliba DCF/DFO
tashi Indian Forest Service (IFS)
officers adener ta sorkarisa
metetdaktsüogo.

Iba policy kübok Nagaland
ajungalen accessibility,
infrastructure, availability of
amenities, hardship aser
remoteness nung ajemdaker
posting stations telemsa asem
lemsar.

Category A nung Dimapur,
Chümoukedima, Niuland,
Kohima, Tseminyu, Peren o
Mokokchung, Category B nung
Zunheboto, Wokha, Phek o
Meluri aser Category C nung
Mon, Longleng, Tuensang,
Shamator, Noklak o Kiphire
adener.

Ketdangsür kati posting
station ka nung küm asembosa
aser talangtiba agi küm pungu
tashi inyaktsü. Bangdakpur nungi
administrative necessity,
disciplinary proceedings, serious

Dimapur, November 6, 2026
(TYO): Mizoram nungi Terat
band ajanga 'Ticket to Hornbill
2026' takok nguogo. Iba osang ya
November 6, 2026 nü Talkatora
Stadium, New Delhi nung grand
finale alidang sangdongogo.

'Ticket to Hornbill 2026' atema
band ajak agi 221 liasü aser Terat
band-i 'India's Biggest Band Battle'
nung mezüngbuba jenjang takok
angu.

Ticket to Hornbill 2026 indang
preliminary round nung band 12
toktep aser tatem nung band 5
anüngba nungi tematiba takoker
asem shimteta liasü. Bengaluru
nungi Steel Falcon-i tanabuba
jenjang aser Uttarakhand nungi
Nchanter-i tasembuba jenjang
takoktem angu.

December 1 nungi 10, 2026
tashi Kisama nung Hornbill Music
Festival 2026 alidang tematiba
jenjang takok anguba band asemi
shilem agitsü.

'Ticket to Hornbill' ta taküm
agi tasembuba agitsü aser tang
mezüng atema state adena orr iba
tetoktepba agiogo.

"Nagaland nung music scene
sayutsü aser shilem agirtem
senzüsenbong melatsü, sen
tajemba endoktsü aser bands lenji
aoba den Naga nunger aika lia

agitsü atema Delhi nung iba
tetoktepba agitsü shim" ta Task
Force Music and Arts (TaFMA)
Chairman Theja Meru-i ashi.

Taküm iba tetoktepba ya
Tourism Department, Nagaland-
i Task Force for Music & Arts
(TaFMA) den yaritepa ayongzük
aser Ministry of Tourism,
Government of India-ia teyari
agütsü.

Ticket to Hornbill 2026 takok
angur nem Rs 10 lakh, tanabuba
jenjang nem Rs 6 lakh aser
tasembuba jenjang nem Rs 4 lakh
agütsüogo. Maneni, Furtados aser
Sennheiser ajanga Rs 5 lakh alang
individual categories nem
sempettem agütsü. Taküm Ticket
to Hornbill atema takokertem
indang sponsor ji Casio India lir.

Parikrama founder Subir Malik,
TaFMA Chief Consultant Arpito
Gope aser India nung mezüngbuba
comic rock band KAPOW nung
kentener Mayank Mittal nungeri
Ticket to Hornbill tetoktepba nung
tetendangertem liasü.

"Naga nunger asoshi music ya
entertainment dang masü saka iba
ajanga otsü ashir, putiotsü wazüka
ayur aser maitsü sayur. Music ya
Naga nunger libaliro nung
tongtipang shilem ka lir" ta
Secretary, Tourism, GoN,

Nchumbemo Lotha-ia ashi.
State sorkari Hornbill tanüla ya

benjungmung dak alia aser anogo
10 nü atema dang masü saka
tuluba kümdaktsünür. Nagaland
ya tourist temi sapuba tesem ka
kümdaktsünür aser tourism
ajungkettsü atema creative artists,
entrepreneurs, hospitality sector,
local communities aser private
partners külemi shilem agitsü
nüngdaker ta paisa ashi.

Ticket to Hornbill ya iba
maparen nung shilem ka lir aser
iba ajanga Nagaland-i cultural &
creative identity linük dang
sayutsü merangba lir. Iba ajanga
music, youth, entertainment aser
tourism tsüngda tesentaktep
tajung yanglur ta paisa
metetdaktsü.

Ticket to Hornbill ajanga linük
kübok tesem balala nungi sempet
aketba bands anidener aser iba
sabang ya musical competition
dang masü saka sobaliba
lemsateptsü atema maongkatem
agütsür, musicians tsüngda
amaliteptsü ajungmesor aser
sempet aketertemi linük jenjang
nung parnok sempet sayudaktsür.
Ajak dang tongtipangji iba ajanga
Nagaland mengudanger nem
Nagaland tali meteta kümdaktsür
ta Nchumbemo-isa ashi.

medical conditions mesüra tanga
exceptional circumstances atema
temelaba anguba sülen ang
minimum tenure metembang
dang transfer asütsü akok ta
policy nung lateta lir.

Iba policy nung tongtipang
onük kaji ketdangsür shiai parnok
mapa inyakba mapang küm
asembosa Category C posting
nung inyaktsüba lir.

Ano, temaba jenjangi atutsü
atema ketdangsürtemi Category
C nung küm asem aser Category
B nung küm anabosa inyaker
alitsüsa mesüra Category C nung
küm pungu maneni inyaker
alitsüla. Category C service
meinyakba ketdangsürtem
promotion mangutsü ta policy
nungsa lateta lir.

Category C nung küm pungu
inyakba ketdangsürtemi
Category A mesüra B-i transfer
asütsü asüngdangtsü akok saka
ibaji priority aser mapa tazüng
aliba repranger ang agizüktsü. Iba
policy nungsa Territorial
Divisions, Wildlife Divisions aser
Func t i ona l / H ea dq u a r t e r s
Divisions nung ketdangsürtem
melentepa inyaktsü lateta lir.

Kümshia annual transfers
atema January aser March nung
applications agütsütsü akok aser
küm nung khen routine transfers
asütsü aser ibaji November aser
January tsüngda inyaktsü. Iba
policy kübok adhoc aser out-of-
season transfers memelatsü.

Principal Chief Conservator
of Forests aser Head of Forest
Force Office ajanga iba policy
kübok ketdangsürtem indang
posting registers rizünga ayutsü.
Koda masüba mapang mesüra
public service nüngdakba nung
ajemdaker sorkari  talenba
salatsü temeten agütsür ta policy
nungsa shia lir.

Nagaland Forest Department Officers'
Transfer Policy, 2026 tenzüker

Dimapur, November 6, 2026
(TYO): Confederation of
Nagaland Chamber of Commerce
and Industry (CNCCI)-i
Nagaland ajungalen Town Vending
Committees (TVCs) tenteta mapa
inyaktsü ashiba pusema nungiter
ta Street Vendors Association
(SVAN)-i metetdaktsüogo.

Küm aika Nagaland nung
street vendors aser hawkers-i
timtem jenti ajurua arur, tashiyim
agi sen saruba, ochimashi, telok
balalai ozüngi memelaba sen
saruba aser tashiyim agi
meindokba amala inyakyim balala
agi timtemer ta SVAN-i ashi.

SVAN ya Street vendors
ajanga tentetba lir aser onoki telok
balala nungi timtem ajuruba
ajangshia arur. Iba ajanga 2020

nung "Street Vendors Association
of Nagaland" (SVAN) tentet ta
parnoki ashi.

Iba inyakyim tamajung
agientsü atema district tem nung
TVCs tentettsüla aser tesüiba
nunga SVAN-i Urban
Development department aser
Local Municipal ketdangsürtem
dang iba atema mepishiogo.
SVAN-i ola madoki dang
teküpoktiba jenjang nuing
Vendors kümzüka ayutsü atema
rarayonga arur aser street
vendors ajungtsü atema anibelem
arema inyaka arur ta Media Cell,
SVAN-i metetdaktsü.

District ajak nung Town
Vending Committees (TVCs)
tentetba ajanga micro-
entrepreneurs kümzüka ayutsü

aser vendors ajak ozüngi melaba
sabang ka nung anidentsü ta
parnokisa ashi.

Street Vendors (Protection of
Livelihood and Regulation of
Street Vending) Act, 2014 kübok
iba committee nung street vendors'
association ka alitsü lateta lir.
Kodang TVC mapa inyaka odir
legal co-governing partner ka
akümtsü aser iba ajanga
züngsemtem nem tajangzük
indangindanga agütsütsü tashi
agütsür ta SVAN-isa metetdaktsü.

SVAN-isa Chief Secretary,
Department of Urban
Development, aser local municipal
councils ajak dang CNCCI-i ashiba
ama memenui district ajunga nung
TVCs tentettsü mepishir ta Media
Cell-isa metetdaktsüogo.

Imphal, November 6, 2026
(Agencies): Manipur nung tawa
mi senoktsüba aser civilian
tepsetba tatalokba balala nung
Manipur Police aser security
forces-i joint search operations
tenzükogo. Parnoki item mapa
inyakertem maitsü jangjatsü aser
pua merenshitsü
bushisüngdanger.

Police, CoBRA, CRPF, BSF,
Assam Rifles aser Army külem
adenba teloktemi lendong
atalokba tesemtem nung cordon-
and-search operations (CASO)
inyaker aser intelligence osang
nung ajemdaker bushisüngdang
südar.

Parnokisa National
Investigation Agency (NIA) dena
tongtepratepdar ta
ketdangsürtemi tanü ashi.

Item tatalokbatem atema
süoki ia bilemer aser security
maparen akangshiogo aser tensa
kanga junga reprangdar ta
ketdangsürtemisa ashi.

Police-isa public dang
süngjema alitsü, aremzüktsü aser
ozüng alema mapa meinyaktsü
mepishia metetdaktsüogo.

Nübortemi social media nung
kuli tejangja maliba osang, olulu
mesüra jashitep adoktsüsa
osangtem nung mamangtsü
ayongzüker ta police-isa ashi.

Manipur nung joint search operations tenzükogo Street Vendors Association (SVAN)-i CNCCI pusemer

NU nung "Save Water and Energy" awareness sentong ayongzük Governor's Secretariat-i MTS, Bearer aser Masalchi

posts atema application magizüker sangdongogo

Dimapur, Yimpoksüi/Nov.
06 (TYO): Department of
Sociology, Nagaland University
nung "Save Water and Energy"
indang awareness sentong ka
November  6,  2026 nü
ayongzüka Dr. Sandeep Gupta,
Associate Professor, Dept. of
Sociology ajanga iba onük nung
ajemdaker jembia liasü.

Iba sülen libajen wazüka
ayuba nung shilem agitsü
ajungmesoa kaketshirtem
slogan contest ka liasü.

Dr. Gupta-i tzü aser energy
ya nisung meimchir yimya den
asadanga jembidang item ya
'natural assets' dang nungi
tuochiba lir ta ashi.

Item ya 'social power,
infrastructure quality aser
institutional frameworks' den
taktepa lir, anungji yimtsüng
aser jila nung aliba nisungtem
tsüngta telemsa kanga adoker
ta ashi.

Yimti kar nung tzü agi kanga
anüngapongba athishia
jembidang, ozüng shidak maliba
ajanga nüburtemi pei sasa ali
tulu nungi tzü agiteter aser

itemji senotsü peria alirtemi
inyakteter, ta pai ashi.

Tzü amshiba ya pei sasa
yimya süpaba kisüng ajanga
masü saka 'structural class'
nung telemsa aliba ajanga lir, ta
Dr. Gupta-i rateta ashi.

Senotsü timba anguba
kibong temi air conditioning,
electronic oset balala aser
tesangwa tali amshiba ajanga
energy tali agir.

Tzü amshiba nung tetsür
temi khuret tuluba abener,
kechiaser kidang nüngdakba
tzü abener  parnoki meta
talanglangi aor, ta pai ashi.

Alima nung libajen
meputepba indang onük süoka
jembidang, anüolen linük ya
akhi mapang nungi per-capita
carbon emissions tali lir, saka
libajen wazüka ayutsü
tebilemtsü aiben developing
nations dangi aor, ta Dr. Gupta-
i ashi.

Taka-taiter temi amshiba
libajen taa ya makamaiter aser
tangar  memenepi a liba
nüburem dangi aor, shirnok
libajen raksaba nungi parnok

kumzüka ayutsü senotsü aser
ki o jen peria mali, ta pai ashi.

Item den medemdanga Dr.
Gupta-i lisopur temi amshiba
yimyatem athishia liasü.

Nagaland nung shiruru
techanu bentsüba mapang
shikar iba nokdangba ya
nüngdakba nung ajemdaker
rongsen amshiba aser nature
den angatettepa aliba tatishitsü
tongtipang ka lir, ta pai ashi.

Iba sentong ya "BRICS
Sustainable Lifestyle Week"
kübok ayongzükba lir, koba
BRICS nung 2026 küm India-i
chairmanship abenba nüngtem
nung national events
ayongzükba nung shilem ka
alitsü.

Iba sentong nung Prof.
Athungo Ovung,  faculty
members,  officers, staff,
research scholars aser
university students tem dena
liasü.

"Save Water and Energy"
omen nung ajemdaker slogan
competit ion nung takok
angurtem ya khen lir
sangdongtsü.

Dimapur, Yimpoksüi/Nov. 06
(TYO): Assam Rifles temi
Nasha Mukt Bharat Abhiyaan
kübok November 6, 2026 nü
Motivational Hall, Kohima nung
awareness lecture ka
ayongzüka liasü.

Iba sentong nung temesepba
mozü aser yim amshiba ajanga
temang nung timtem agütsüba
indang short films/videos asem
sayua liasü.

Sepaitem nem temesepba
mozü amchiba ajanga temang,

kibong aser lokti nung
kongshiba indang angatetdakja
awareness session ya ali.

Achi-ajemba yimya meteta
alitsü, temang anema aliba
yimyatem amshitsü aser
temesepba mozü aser yi amala
nungi pila alitsü tongtipang lir ta
films nung sayua liasü. Sepaitem
nem awareness agütsütsü,
temang anema alitsü aser
temesepba mozü maliba lokti
yangertsü asoshi osang sangokja
iba sentong ya ayongzüka liasü.

Dimapur, Yimpoksüi/Nov.
06 (TYO): State kübok tesem
balala sema jajaba nung shilem
ka ama BJP Nagaland State tir
Benjamin Yepthomi den külem
tenzüker temi November 6,
2026 anepdang Aboi nung Civil
Society Organisations aser
yimtsüng nung tebu-teti nunger
den sensaksemba mapang agia
liasü.

Iba sentong nung Konyak
Union Aboi, Konyak Nyupuh
Sheko Khong,  Aboi Town
Students' Union, Longchang
Village Council, Mohung
Village Council aser Mohung
Changal Village Council nungi

lenirtem aden.
Sensaksemba mapang

lenirtemi Ato Kilonser
Narendra Modi aser Union
Home Minister Amit Shah
nungeri mangdang tajung yur
Eastern Nagaland nüburtemi
mapang talangka nungi aginüa
aliba ama Frontier Nagaland
Territorial Authority (FNTA)
yanglutsüba asoshi pelaba
lemsatepa liasü.

Kati ka angateta , teka
amteper Eastern Nagaland
nüburtemi aginüba ama
terenlok mapa inyaktsü asoshi
iba sensaksem ya tongtipang
sapang ka liasü.

Assam Rifles temi yi aser
temesepba mozü awareness agütsü

BJP Nagaland State lenirtemi Aboi semdang

Dimapur, Yimpoksüi/Nov. 06
(TYO): Multi-Tasking Staff
(MTS) posts ana, Bearer post
ka aser Masalchi post ka atema
applications agütsüba nungi
magizükertem tenüng aser
magizükba kuli tem Governor's
Secretariat, Nagaland, Kohima
ajanga sangdongogo.

November 5, 2026 nü
sangdong ka agütsüba nung,
nisung 125 indang application
magizük, aser yangji MTS posts
ana atema application 35,
Bearer post atema application
42 aser Masalchi post atema
application 48 alitsü, ta ashi.
Iba den deficient application
indang category nung
applications asem lir.

Applications magizükba kuli
nungya nüngdakba educational,

Indigenous Inhabitant aser ST
certificates tem magütsüba,
tasoba anogo aser experience
proofs maliba, documentation
mabensa, applications
prescribed format nung
magütsüba, mapang süyir
application agütsüba aser training
aser experience requirements
ama malibatem dena lir.

Rejected applicants list den
magizükba kulitem ya official
website https://
lokbhavan.nagaland.gov.in/
nung agüja lir.

Rejected applicants temi
parnok application magizükba
jangjatepa 'claims and objections'
agütsütsü asoshi November 6-11,
2026 anogotem Governor's
Secretariat semdangtsü akok, ta
sangdong ajanga ashi.

Dimapur, Yimpoksüi/Nov. 06
(TYO): Brehostibarnü Lorin
Hall, Tetso College,
Chümoukedima nung "Who
Tells Nagaland's Story? Rooted
in Heritage, Ready for the
World" omen kübok 3rd Dr. P.S.
Lorin Education & Media
Conclave 2026-27 ayongzüka
liasü.

Iba sentong nung tongti
tesemdanger ama Nagaland
Angh Nand Kishore Yadav
aden aser Assistant Professor,
Department of Computer
Science, Dr. Lucy Sumi
menden sür sentong ya agia
liasü.

Angh Nand Kishore Yadav-
i iba sentong nung jembidang,
otzü kanga kumdanga ashitsü,
lisopur shisatsü wazüka ayutsü,
media yimya tashi itshitsü
ayongzük aser Nagaland-i otsü
shidak tejak tenteta aser tasü ita
ashitsü nüngdaker ta ashi.

Asür Dr. P.S. Lorin nem
akhum agüja jembidang, Angh-
i pa indang mangdang aser
bendanga agütsüba asoshi

tenüngsang agütsü aser ibaji
ajanga reju maneni ajungmesor
ta ashi. Tetso College ya
temaba jenjang nung angazükba
reju tajung ka kumogo aser
State nung shisaliok, research
aser libaliru nung shilem tajung
agir, ta ashi.

Omen nung kongshia
jembidang, Nagaland aser
Northeast indang otsü ya aiben
region alema oa alirtemi ashir,
anungji khen-khen otsü
mabensai ashir, ta Angh-i ashi.

Nagaland nung kin balala,
oral tradations tashi tait, oshi-
oben, music, crafts, customary
institutiins balala lir aser libajen
den tesendaktep tajung lir, ta pai
ashi.

Anungji item otsü ya kanga
junga bendena ayutsüla aser
tejangja tasü ita lemsateptsüla,
pei otsü pei yimya nung
shidaktsütsü asoshi maongka
lapoka yutsütsüla aser tangari
angatetba agizüktsü renema
alitsüla, ta pai ashi.

Akhi yimya nung tera yanga
ayuba ya temelenshi maginerba

masü, anungji lanurtemi kanga
junga shisadangtsüla, research
skills yangertsüla, media literacy
alitsüla, digital amshitettsüla
aser State alema oa nüburtem
den tasü ita sensaksemtettsüla,
ta pai ashi.

Digital putu ka nung asenok
alir, anungji media-i tongtipang
shilem agitsü nüngdaker,
kechiaser osangtsüsang ya
alima ajunga nung kanga kera
prokshir aser kasaji osang tiazü,
olulu aser tim masüba content
tema kanga kera prokshir, ta
Angh-i ashi.

Sentong nung Principal,
Tetso College, Dr. Hewasa L.
Khing-i pela agizükba o jembi
aser Allayana Zekova R.
Marak, BPA Music 1st
Semester ajanga Hhm Angai
ken aten.

Kasa sentong nung
'Rethinking Education:
Academic Excellence for an
Unwritten Future' saya aser
Governor (Lt. P.B. Acharya)
aser Dr. T. Ao's Scholarship
agüja liasü.

Angh Yadav-i Nagaland senmang wazüka ayutsü ayongzük

https://

November 06, 2026 nü New Delhi nung linük tatong Tir, CP Radhakrishnan (ajichilen nungi
tanabuba)-i taoba mapang linük Tir, Ram Nath Kovind aser par kibong ajurua Diwali salem
lemsatepdang tangokba noksa nung angur.

Mopung menenba anema Delhi-NCR nung GRAP Stage III benokogo

November 06, 2026 anepdang Chhattisgarh kübok Bastar district nung police tem training
agiba noksa nung angur.

Karnataka nung petrol totzü
nung ethanol shilem 31.2 putet

Building For Rent
Nearing Completion

Location :Kapayong Sector, Mokokchung.
NH-61 attached. ( 0.5 km from BOC)

Suitability :-
First Floor :Shops, Banking Services,

Coaching Centres etc.
Total Floor Area : 3520 sqft.

Ground Floor : Shops, Showrooms, Clinics etc.
Total Floor Area : 3500 sqft.

Basement Floor : Godowns, Coaching Centres etc.
Total Floor Area : 2075 sqft.

Parking :Ample parking space provided in the
courtyard.

CONTACT :
8259922817 / 7085745303

New Delhi, November 06
(Agencies): Diwali benjung
atongtsü lia Hokolbarnü
Commission for Air Quality
Management (CAQM)-i Delhi-
NCR tesem ajaklen Graded
Response Action Plan (GRAP)
kübok Stage III
tenokdangbatem benokogo.

Delhi-NCR nung mopung
quality ji "very poor" category
nung lir.

Iba ozüng ya tang nungi
benoker aser tamalen benokba
Stages I aser Stage II kübok
tenokdangbatem-a maneni
alitsü, ta ketdangsertemi
metetdaktsü.

Hokolbar nikongdang 5:00
ako nung Delhi nung ghonda 24
average air quality index (AQI)
ji 380 liasü. AQI 401 nungibo
mopung quality ji "severe"
category lir.

Hokolbarnep Delhi tesem
ajaklen AQI 391 liasü aser

monitoring station 59 nungi 30
nungbo "severe" category liasü.

Rohini kiyong nungbo AQI
475 liasü aser IIT Delhi nung
472 liasü.

Mopung menenba
tasadangba AQI 301 nungi 400
ji "very poor" category nung lir
aser AQI 401 nungi 500 bo
"severe" category lir.

GRAP Stage III kübok Delhi
aser NCR districts- Gurugram,
Faridabad, Ghaziabad, Gautam
Buddha Nagar aser Sonipat
nung BS-III petrol aser BS-IV
diesel garitem (four-wheelers)
senzütsü memelar.

Taküm September ita nung
asadangba mapang nung
Sonipat-a item tenokdangba
kübok züngoka liasü, ta
ketdangsertemi metetdaktsü.

Diesel totzü atsükba BS-IV
aser Delhi nung register masüba
light & medium goods garitema
Delhi telungi aittsü memelatsü.

Delhi aser NCR district tem
nung aliba school tem nung
class 5 tashi nung azünger
tanurtem nem online ajanga
class agitsü atema maongka
agütsütsüla.

October 30 nüa CAQM
order ka ajanga auyi adoktsüsa
kiojen asüba mesüra kiojen
bendokba maparen November
20 tashi meinyaktsü
metetdaktsüogo.

Ajisüaka hospitals, Metro
services, airports, railways,
water & sanitation aser defence
dak sendakba maparenbo
inyaktsü melar.

Kasa tetuyuba ajanga Delhi,
Gurugram, Faridabad, Sonipat,
Ghaziabad aser Gautam
Buddha Nagar nung sorkar
aser nija office tem nung mapa
inyakertem shilem 50 dang
mapa aotsüla aser tanüngba
shilem 50-ibo kidang nungi dang
mapa inyaktsüla, ta tuyua liasü.

Bengaluru, Yimpoksüi/
November 06 (Agencies):
Karnataka nung petrol totzü nung
ethanol shilem 31.2 putetba sülen
Hokolbarnü Karnataka state
sorkari oil marketing companies
anema inyaktsüla, ta takhangba
agütsü.

Petrol nung ethanol shilem 20
tashi dang meyokteptsü lateta lir,
ajisüaka petrol nung ethanol
shilem 31.2 tashi putetba aija
state sorkari, "Tang Vote auyaba
indang jembir, ajisüaka petrol
auyababo koda aser sensakertem
ashioktsüba ya koda?" ta
asüngdang.

Hokolbarnü Karnataka Food,
Civil Supplies, Consumer Affairs
& Legal Metrology Minister
Rizwan Arshad-i sangdong ka
ajanga, "Karnataka Legal
Metrology Department-i state
tesem balala nung petrol samples
63 tendangogo. Samples 5 shia
nungi samples 4 nungbo ethanol
shilem 20 dak tali meyoktepa aliba
putetogo, aser oil companies-i
telangzüba tejangja
magütsüteter," ta metetdaktsü.

Bengaluru, Kolar,
Chikkaballapura, Bengaluru
Rural, Ramanagara, Mangaluru
aser Tumakuru nung tesem balala
nungi petrol samples ji bendena
tendanga liasü. "India sorkari
ethanol kwi meyokteper
nisungtem dang ayokerar ibaji
yimjak nung sangdongtsüla," ta
kasa sangdong nung shia lir.

National Accreditation Board
for Testing & Calibration
Laboratories-accredited aser
ISO-certified Shriram Research
Institute, Bengaluru-i Indian Oil
Corporation Limited (IOCL) aser
Hindustan Petroleum
Corporation Limited (HPCL)
nungi anguba samples tendangba
ajanga petrol nung ethanol shilem
31.2 aser shilem 30.5 puteta liasü.

Minister-isa, mezüngbo
samples ji IOCL aser BPCL
indang in-house laboratories nem
agüja liasü, saka parnoki ethanol
shilem kwi liasüar iba report ji
magütsü, ta ashi.

HPCL (MS) petrol indang
petrol nung ethanol shilem 27
putet, Bharat Petroleum
Corporation Limited (BPCL)
Speed petrol nung ethanol shilem
26.5 putet, Nayara petrol nung
shilem 26.1, Shell petrol nung
shilem 25.1, BPCL indang petrol
nung shilem 24.2 putet aser
HPCL indang petrol nung ethanol

shilem 22.1 putet.
Congress lenir Pawan Khera-

i, BJP sorkar indang ethanol
policy ya anogo shia auyaba
tatishitsü ka lir, ta metetdaktsü.

Congress MP Khera-isa,
"Anepdang shia na petrol pump
kati aoba mapang BJP-i nü dang
petrol ayoker, saka ibaji nangzüka
aliba 'standards' ama masü. Ibaji
ajanga nü gari raksatsür aser kasa
meta kati aotsü atema nai sen
teimba indoker," ta ashi.

Karnataka state sorkarisa
authorised service centres-i gari
raksaba kuli agütsüba nung
ajemdaker temenok agütsütsü
atema E20 spoilage fund ka
tenzüktsüla, ta ashi.

Ethanol tali meyoktepba,
mileage ajema akümba aser gari
nung filters, fuel pumps,
injectors, hoses aser seals
raksaba ajanga nüburtemi timtem
kanga ajurur, ta kasa sangdong
ajanga metetdaktsü.

State sorkari, India nung gari
crore 35 nungi shilem 99 bo
ethanol shilem 20 totzü atsüktsü
atema yangluba masü, aser 2023
küm April ita sülen ayokba
garitem-a ethanol shilem 20 tashi
aliba totzü atsüktsü atema dang
'certify' süa lir, ta metetdaktsü.

State sorkarisa, gari raksaba
ajanga takoksa angur kiburtem
nem temenok agütsütsüla aser
linük tesem ajaklen petrol station
nung ethanol shilem kwi
meyoktepa aliar ibaji sayatsüla,
iba denji külemi ethanol shilem
balala atsüktsüji gari kiburtem
melung südaktsütsüla, ta
takhangba agütsü.

Arshad-i, Union Ministers of
Road Transport & Highways
aser Petroleum & Natural Gas-i
India nunger ajak nem
telangzüba agütsütsüla,
kechiyong petrol nung ethanol
shilem 20 dak  tali aliba kuli
jungkai adokogo, ta metetdaktsü.

Karnataka state sorkari totzü
supply nung ochimashi mapatem
anema inyaktsü atema 2009 küm
April 15 nü Motor Spirit and High
Speed Diesel (Regulation of
Supply and Distribution and
Prevention of Malpractices) Order,
2005 kübok ketdangsertem nem
tashi agüja liasü.

Arshad-i tenzüktsüba Mission
Nikhara kübok Congress sorkari
state tesem ajaklen totzü maneni
tendangtsü aser yimjak nung
osang metetdaktsütsü, ta
sangdong nung shia lir.

New Delhi, November 06
(Agencies): 2011 küm Bihar
nung assembly election atema
nüboyimba mapang Model
Code of Conduct (MCC)
alema inyakba ken o ka nung
Hokolbarnü Bihar kübok Siwan
district nung court kati RJD
tongti, Lalu Prasad nem bail
agütsüogo.

Hokolbarnü Lalu Prasad
Additional Chief Judicial
Magistrate (ACJM)-I court
matsüngdangi aoba sülen ken
o angadanga liasü.

Osangbenertem den

jembidang Lalu Prasad atema
ken o jembitsür lawyer
Kameshwar Tiwari-i, "Lalu
Prasad temang mejungi dang
aliba ajanga tamalen pai court
matsüngdangi mouteti liasü.
Anungji tamalen pai court
dangi maobaji asa-a masü. Ni
court dang pa temang mejungi
alibaji metetdaktsü. Ajioda
court-i temepishiba agizüka pa
nem bail agütsüogo," ta
metetdaktsü.

2011 küm Daraunda
Assembly constituency nung
nüboyimtsü atema latetja aliba

mapang tembangba sülen-a
Lalu Prasad-i election rally ka
nung o jembia liasü.

Kasa ken o nung taoba
mapang RJD candidate
Parmeshwar Singh nem-a tai
tonglokja liasü, ajisüaka pabo
süadokogo.

Court-i Lalu Prasad nem
bail agütsüba sülen pai asür,
Mohd Shahabuddin'er jabaso
Osama Sahabki'er semdanga
par kibong züngsemtem ajurua
liasü. Osama ya Siwan kübok
Raghunathpur Assembly nungi
RJD MLA lir.

Court-i RJD tongti Lalu Prasad nem bail agütsü

Impur ya Aor asoshi Yirusalem

yimti ama  temeshi lir
Bendang Imsong, Social Activist

Yihuda nungeri Yirusalem yimti ya Tsüngrem alidak aser temeshi

yimti ta kanga metsüngareta  wazüka ayuba yimti ka liasü.  Yirusalem

nungji dang Tsüngrem alir amai parnoki amang.  Nehemia, Daniel,

Shadrak, Meshak aser Abednego nunger bendang lima nung

tepuokdak alar tia nung alidanga, parnoki Yirusalem tsütsü kijiba

(window) lapoker, Yirusalem tsütsü tejak shir ilenji repranga

sarasademba laishiba nung angur. Oboula Dr. E W Clark-i Impur yimti

ya Yirusalem yimti amaji kanga asüngteta aser meshiteta mesemteta

yutsüba yimti ka lir. Impur ya Naga nunger kin ajak asoshi Yirusalem

yimti ta ajatsü kang tapet asütsü; kechiyung Impur nungi milen

tesangwa tsükloka bener aoba agi Naga nunger kin teimba ka nüji

kümdaktsu. Anungji  Aotsür Aor tamanger ajaki Impur ya kanga

asüngteta aser meshiteta wazüka ayutsüla.

Aotsür Aor mungdang nung tenzükertem ajaki Impur ya masüngtet

aser memerük yimti ka mekumdaktsütsüla.  Impur ya rongsen

ketdangsüba nung ochimashiba yimti ka mekumdaktsütsüla. Impur

ya mungdang tenzükertem tsüngda nung kati ka den arishitepba,

tenükmeremtepba aser meputepba yimti ka mekumdaktsütsüla. Impur

ya alimai Aotsür Aor tetlatetshitsüsa maaksü aser tenüng-menük

bentsür aruba yimti ka masütsü kanga kümdangtsüla. Impur ya nübur

tsüngda kenbang-opang mapu ken o bulua ken o kaatepba yimti ka

mekumdaktsütsüla.  Impur ya alima nübur ajak dang tatishitsü tajung

sayuba yimti ka asütsüla.

Ano  ABAM ya laishir aser Pastor-tem kija meyong mungdang masü;

saka arok meyong mungdang ka ta mungdang lenirtemi anir nütsüng-

nübur ajaki angatettsüla. ABAM lenisüba aser tenzükba mapa nung

laishir (Theologian) aser lai-mashir (Laymen) ajak küsa lirumedema

tenzüktettsü aser shilem agitettsüsa inyakyim shitak lateta ayutsüla.

ABAM ya kecha telokia pei telok jurila meyong amai kibur küma

mebilemtsüla. ABAM ya kecha telokia tashi amshia amokbangtsü

memerangtsüla. Aji oda, ABAM lenisüba aser tenzükba inyakyim tang

amaisa anir ora, ashiko, mapang ka nungbo mungdang nung telemsa

adoktsüa kecha meteta mali.

Ano angazükba agi, ABAM kum tatem inti mongdang alidang, teimba

ka sanen ludeni kechi renema bener aru; ibaji dang zünga shir teloki

teka mekanga agizüker mungdangji tembanger aritepa senshir ta

angazüker. Ajisüaka, mungdang senshirbo nütsüng-nübur aikati

mungdang nung telemtetba agiba nung temulung masüba, kipok nung

nüngsen jembibasa angazüker. Anungji inti mungdang alidang ya

ken o tasak aser tongtipang onük nungbo lokti nem pei tebilemba

satok-satoka  lemsatepba jembitsü mapang peria agütsütsüla süra

dang amai ken o mepulutsü.

Ruling-ibo Parliament nung
ang toktepangma

India nung Congress-i anir opposition INDIA bloc
ajanga linük nung "Save the Vote, Save the Country"
ta ser electoral roll indang Special Intensive Revision

(SIR) maparen nung tim masüba inyakyim lir ta aija
lungkak aita arur. Iba atema November 1, 2026 nü INDIA
bloc-i Ramlila Maidan, New Delhi nung lokti sentong tulu
ka ayonga agiogo aser külen Congress-i linük ajungalen
iba osang prokshitsü aser tali metetdaktsütsü atema
sentong balala agiyonga arudar. Nagaland nunga All India
Congress Committee (AICC) Observers arua Nagaland
Pradesh Congress Committee (NPCC) den yaritepa
district balala nung sentongtem ayonga agir aser
sendentem amener. Bharatiya Janata Party (BJP)
ajangzüktsü atema electoral roll nungi chichiba voters
tenüng agiener ta Opposition-i aitsür. Iba atema parnoki
Chief Election Commissioner (CEC) Gyanesh Kumar
mapa nungi anentsütsü aser SIR maparen meyipa
reprangshitsü akhanger. Congress-i anir Opposition
ajanga SIR anema lungkak aita arudang BJP-ia 'Save
Democracy, Remove Anarchy' ta ser lungkak aitba
sentong ka tenzüka agia arudar. India linük akümba sülen
political party balala melentepa sorkar yimsü süa arur
saka Ruling-i Opposition den toktepa yimdong nung
lungkak aitba yabo tang mezüng asütsü ama bilemer.
Hao, Opposition-i aitsüba mesüra tai tongloktsübaji masü
ta Ruling-i noktaktsüji tim aser Opposition-i ashibaji
masü-a ta ashitsü temeten peria dang lir. Saka Centre
sorkar ketdangsüba BJP-i Opposition anema yimdong
nung lungkak aitba, Opposition-i sentong agiba anogo
kasa nung parnokia sentong ayonga agiba amala inyakyim
yabo tim masü ama bilemer, aser tangatetba tajung nung
masü saka rarabangsen adoktsü mesüra tensa mejungi
kümdaktsütsü lenmang bushir ama repranger. Iba
campaign kübok BJP-i linük ajungalen, yimtsüngtem
nungi tenzüker district headquarters o state yimtiba balala
nung public outreach aser digital campaigns agir aser
talisa BJP-i sangküm assembly elections agitsü aliba
Uttar Pradesh aser Punjab nung temulung kanga agüja
iba sentong agidar, kechiyong item state ana nung SIR
ashishitep ken o ya election nung kanga tongtipang asütsü
ta parnoki bilemer. Mi melira mokozü madoktsü anungji
Opposition-i SIR maparen nung tai apubaji parnoki kuli
kar nguteta aliba agi dang asütsü akok. Anungji Centre
sorkari Opposition-i aitsüba mesüra tai tongloktsüba
masü-a ta ashir süra, iba ken o jembitsü atema sabang
tematiba aser tajungtibaji Parliament lir. Taji Opposition
nem yimdong nung koma asang-nür asangdakjang saka
alima nung political party tulutiba ama BJP-i iba ken o ya
Parliament nung benoka, mapang peria agüja o atsütepa
jembiangma. Opposition dang kulitem bener arung ta
ashitsü aser Centre-ia SIR maparen nung tim masüba
kecha mali ta asüba kulitem bener arua toktepa bangzüng
takang ka renema yuangma. Aji ta süra nübortemi BJP
ya tashitemetertemi len aniba political party ka ta tali
shisangtsü aser akhümtsübutsü, saka Ruling nung mena
yur Opposition den tilatera ajak nung toktepa anidakra,
akhümket samatsü aser tesapurtema ajema akümtsü.

- P Tiamongba Aier



Nai taitokang  aser ne danga atoktsü
Nenoki o tebendang aser nenok o mebendangtsü;

aser nenoki taitsü, aser nenok maitsütsü; tai
tokang, aser nenok.dang atoktsü (Lk. 6: 37)
Taitokang aser asenok danga atoktsü ta Yisu

Khristai sayuba ya meichir tesendaktep asoshi
tesayuba tulu ka lir. Tajunger dang tang tajung
inyakba jibo menenpur tesendaktep nunga
akar. Ibaji kecha balaka masu. Iba dang nungi
temaba jenjang ka nung alitsü Yisu-i
nutsüngtem dang sayu kechiaser idangjiang
parnokji Tematiba Tsüngrem chirtem akümtsü
(1.35).

Tsüngrem koda imlibilem lir yamaji
nutsüngtema alitsüla (1.36). Iba ajanga dang
menenpur den tepilaji sayur. Anungji tatok
agüjang.

Asen dang tama tatok agütsütsü
meyimlatsüla, saka aseni tama tatok
aglitsütsüla. Kodang tatok agutsüba tenzükdir,
maneni tatok agütsür jenti adoktsü. Ya na
nungi tenzüktsüla. Iba yagi dang lokti, kin aser
alima nem taneptsü agütsütettsü, aser
tesendaktep tajung akatsü. Meputepba tapu
ajak asoshi tatok agutsüba ji dang mozu lir.

WEA lenir Rev. Botrus Mansour-i Jordan nung yim ka semdang

November 06, 2026: World
Evangelical Alliance (WEA)
Secretary General, Rev. Botrus
Mansour-i tawa Jordan nung
kiralongrartemi Khristan 9
khasetba yim semdang.

Taoba ita Jordan nung Tenla
kidang asüpila sentong agiba
mapang nung prangpong amer
asemi Khristantemji amak.

Rev. Botrus Mansour-i
Khristantem leper nungji naro
toktsüba sülen mangyimer
kibong ka ajurua liasü, ta WEA-
i sangdong ka ajanga
metetdaktsü.

Mansour den Jordan nung
evangelical aser Baptist
lenirtema liasü.

October 23 nü Karak
Governorate kübok Hmoud
nung prangpong amertemji
Greek Orthodox Tenla kidang
asüpila nung adenertem amak.

Jordan semdangba mapang
Khristantem leper nungji
jembidang Mansour-i,
Khristantem khasetba osang
angashia onok kanga aoksaa
liasü, ta ashi.

Paisa, iba osang angashiba
sülen WEA-i mangyim jashi
lemsatepogo, ajisüaka WEA-i
tsüngdong arua mangyim jashi
lemsateptsü lemtet, ta
metetdaktsü.

WEA nung evangelical
Khristan züngsem million 650
dak tali lir.

Mansour ya Nazareth nungi
lir. Pai ashiba agi, Jordan linük
ya taremzüktep aliba aser senso
ajak kasa züngshiba linük ka lir,
aser iba linük nung Muslim
nungertem aser Khristantem
bendangshidanga mezüngshir,
ta metetdaktsü.

Paisa iba tatalokba sülen
King Abdullah II aser tamarener
kibongi aibelenertem anema
inyakba atema parnok dang
pelaba metetdaktsü.

Rev. Mansour-isa, WEA-i
alima tesem ajaklen evangelical
Khristantem dang Jordan
semdangtsü atema ajungshitsü,
ta metetdaktsü.

Yisu Khrista Yordan ayong
nung baptiba sülen küm 2,000
ajungbamong 2030 küm
amongtsü lia Khristantem dang
Jordan semdangtsü pai
ajungshir.

Yisu baptiba sülen küm 2,000
ajungbamong ya 2030 küm
'Bethany Beyond the Jordan'
nung amongtsü; iba tesem ya
UNESCO heritage site ka lir.

Tamalena Mansour-i, Yisu
baptiba sülen küm 2,000
ajungbamong sentong atema
WEA-i Jordan nung

ketdangsertem den yariteptsü,
ta metetdakja liasü.

Rev. Mansour den külemi
Jordan Baptist Convention Tir
Rev. Nabih Abbasi aser
Bethlehem Bible College nung
Tir, Rev. Jack Sara nata liasü.

Rev. Mansour den
Assemblies of God in Jordan
tongti Rev. David Rihani aser
Sweileh nung aliba
Resurrection Baptist Arogo
nung pastor Rev. Rami Hussein
Halsa nata liasü.

Ajioda parnoki mangyimer
kibongtem, iba lendong nung
yirurtem aser Jordan nung
security sepaitem atema
sarasademtsü. Iba sülen parnoki
Alaa Masarwa'er kibong ajurua
mangyim lemsatep aser par
kibong atema sarasademja
liasü.

Rev. Mansour-i,
Khristantem tepsetertemi
Khristantem taküm aser parnok
otsü samatsüogo ta bilema
alitsüa akok, ajisüaka iba otsü
maneni alitsü, kechiyong Yisu
Khristai tasü madak takok ngua
shia aruogo, ta ashi.

Jordan nung nütsüng shilem
2-3 shi dang Khristantem lir,
aser iba linük nung Khristantem
amakba kanga buluabo
mataloker.

November 02, 2026 nü World Evangelical Alliance (WEA) nung Secretary General, Rev. Botrus
Mansour aser Jordan nung Arogo lenirtemi tawa Karak governorate kübok Hmoud nung
kiralongrartemi khasetba Khristantem leper nung naro toktsüdang tangokba noksa nung angur.

November 06,  2026:
Myanmar  nung sepaitemi
amakba mapang nung
Khristan Bible College ka
nung azünger tetsür asem asü
aser trok yiruogo, ta osang ka
ajanga metetdaktsü.

November  3  nü Karen
state kübok Hpapun
(Mutraw) Dis tr ict  nung
Myanmar sepaitemi raraba
tayimtsü nungi bomb ter
tsükdaktsü.

Iba sülen maneni anünglen
nungi drone amshia
amakdang Pkay Bu Village
Tract nung a liba Bible
College nung azünger
kaketshir  ana  iba tesem
nungjisa asü.

Kaketshir  ana kanga

mejungi yirur treatment agitsü
atema Salween ayong ajanga
Thailand-i anir aoba mapang
kabo süadok.

Chris t ian Solidar ity
Worldwide (CSW)-i,
sepaitemi Karen state kübok
Khristan yimtsüngtem kanga
amaker,  Tenla  kitem aser
Khristan school tem kanga
amaker,  aser  ibaji a janga
Khristantem aika jenshiogo,
ta metetdaktsü.

Taküm May it a  nunga
Hpapun Distr ic t  kübok
yimtsüng a ika  amak aser
October  it a  nunga bomb
amshia amakba mapang nung
tanur ka asü.

CSW nung CEO,  Scot
Bower-i,  "Myanmar nung

sepa itemi metet sümonga
Hpapun district nung Khristan
Bible College amakba osang
angashia CSW kanga jashir
aser  a itsür.  Iba ta talokba
nung tetsür asem süogo aser
trok yiruogo.  Lisopur
Khristantem aliba tesemtem
nung yimsü dak sendakba
rejutem aser  Khristantem
amakba ya internat ional
humanitarian ozüng alema
inyakba lir," ta metetdaktsü.

Pa isa ,  "Myanmar
sepa itemi maneni
Khristantem anema inyaker.
Onoki alima linüktem dang
Myanmar nem tayimtsü nung
atsükba totzü magütsütsü
aser sorkar anema inyaktsü
mepishir," ta ashi.

October 29, 2026 nü Karnataka state yimtiba Bengaluru nung
osangbenertem senden ka nung Archbishop of Bengaluru,
Peter Machado-i jembidang tangokba noksa nung angur.

November 2, 2026: Taoba
hopta Karnataka nung Khristan
lenirtem aser meimchir temeden
atema inyakertemi
osangbenertem senden ka
ayongzüka tangsa state nung
anti-conversion ozüng ya
agientsüla, ta takhangba agütsü.

October 29, 2026 nü state
yimtiba Bengaluru nung
osangbenertem senden ka nung
Khristan aser Muslim nunger
lenirtemi Indian National
Congress sorkar dang election
mapang nung nangzükba ama
"Karnataka Protection of Right
to Freedom of Religion Act,
2022" ya agienadoktsüla, ta
metetdaktsü.

Parnokisa nashi tepsetba
tenokdangbatem agientsü aser
tesempa o jembiba nokdangtsü
atema ozüng tesashi benoktsü
takhangba agütsü.

Osangbenertem senden
nung shilem agirtem rongnung
Roman Catholic Archbishop of

Bangalore Rev. Peter Machado
aser Karnataka Rajya Muslim
Okkoota convenor, Mohammed
Yahya Damudi na densema
liasü.

2022 küm BJP sorkar aliba
mapang nung Karnataka nung
anti-conversion ozüng agizüka
liasü.

Taoba election nung secular
party-i takok ngua BJP sorkar
atsüngdok, ajisüaka sorkar
tasenbai anti-conversion ozüng
agientsü atsü-ayonger.

Khristan aser Muslim nunger
lenirtemi ruling Congress sorkar
dang election mapang nung
nenoki nangzükba ama iba
ozüng agienang, ta takhangba
agütsü.

Congress-i election
manifesto nung parnoki takok
ngura anti conversion ozüng
agientsü ta nangzüka liasü,
anungji parnoki nangzükba ama
inyaktsüla, ta Machado-i
metetdaktsü.

Karnataka state nung anti-
conversion ozüng agientsü akhanger

Myanmar nung sepaitemi amakdang Bible College nung azünger 3 asü

OLONG PA ITEP   #  7701 TE LA NGZÜBA

AO OSHI ANGAZÜKDAK:
TANÜ ANGAZÜKTSÜBA OJANG

Tasüdakarakdaka
(adj) kanga jangratema ( full satisfaction)
* Temang junga alidangbo tasüdakarakdaka chiyonger.

Tazüya
(n) kecha matalok, temoatsü mali asü ( lacking good fortune,

ill luck)
* Asenok taküm meshiteta melira mapa nung tazüya adener.

OLONG  PAITEP # 7702

TIPLEN :

1. Telok, 4. Aluru, 6. Ozüng, 8. Emk,

9. Kin, 10. Teti, 12. Süir, 13. Jen,

14. Ola,  16. Talak, 17. Mazük.

LANGTSÜNGLEN :

1. Tenükjang, 2. Luden, 3. Kioktsü,

2. Lenti, 7. Tajangzük, 11. teronem,

12. Sempa, 13. Jahaz.

NAI-A YA METETTER MA

Football asaya ka nung red cards teimtiba
agütsübaji November 1, 2026 nü Brazil nung

atalokogo aser iba ya world record tasen ka lir. Iba
asaya nung asayar aser staff ajak züngsema

parnok 51 nem red card agüja liasü.
Minas Gerais nung Mamoré aser Uberlândia tsüngda
U20s semifinal asayadang rarabangsen adok aser

iba jagi referee Fernando Patrick Drosghic
Modesto-i asayar 40 aser eight 8 nem red card

agüja liasü.
Maneni, referee Modesto-isa Uberlândia board
members ana nem red card agütsüba züngsema

parnok ajak agi nisung 53 nem red cards agütsü.

LANGTSÜNGLEN

1. Reprangdaktsü - (4)

2. _ _ _ ung - (3)

4. Ali tasazük - (6)

6. Anema apusoba - (7)

7. Tebang nung enoker achi- (5)

8. Küm ka nung asortem - (5)

9. Tetsüng tsünglanglen - (6)

10. Atenshiba / Washi - (4)

12. Sü atakdang amshiba oset

- (3)

TIPLEN

1. Jenjang tulu - (5)

3. Nisung sür amongba - (5)

5. Shisadang - (5)

9. Kilung nung temalen - (9)

11. Temulung tata - (5)

13. Puti o jembirtem - (5)

14. Tsüngsak-mopung - (5)

Ajak mechiok tashi, armed forces magien tashi olemtep malitsü: SIFF

PUBLIC NOTICE
The Nagaland Health Protection Society (NHPS) hereby informs all beneficiaries of the

Chief MinisterHealth Insurance Scheme (Employees & Pensioners) [CMHIS (EP)] that the
following hospitals have been de-empanelled under the scheme.

1. Fortis Hospital Limited, Faridabad, Haryana
2. Fortis Hospital, Bannerghatta Road, Bengaluru, Karnataka
3. Fortis Hospital Limited, Bengaluru, Karnataka
4. SL Raheja Hospital - A Fortis Associate, Mumbai, Maharashtra
5. Fortis Hospital, Mulund, Maharashtra
6. Fortis Hospital, Shalimar Bagh, New Delhi
7. Fortis Hospital, Punjab
8. Fortis Hospital Limited, Jaipur, Rajasthan
9. Fortis Hospital Limited, Kolkata, West Bengal
10. Dispur Hospital, Assam

IMPORTANT ADVISORY
Beneficiaries are advised to avail treatment at hospitals currently empanelled under CMHIS

(EP) to ensure coverage under the scheme.
For information on the list of empanelled hospitals, beneficiaries may:
 Visit the official CMHIS website: cmhis.nagaland.gov.in and navigate to the "Hospital"

menu to access the list of empanelled hospitals.
 Contact the NHPS Toll-Free Helpline at 1800-202-3380 for assistance and clarification.
NHPS encourages all beneficiaries to verify hospital empanelment status before seeking

treatment to ensure seamless access to cashless healthcare services under the scheme.

NAGALAND HEALTH
PROTECTION SOCIETY

Itanagar, November 6, 2026
(Agencies): Arunachal
Pradesh sorkari Siang
Indigenous Farmers' Forum
(SIFF) den Siang Upper
Multipurpose Project (SUMP)
atema olemteptsü jaok saka
parnoki nisung pua alir ajak
mechiok tashi aser armed
forces meyipa magi tashi
olemtep malitsü ta tekong
meranga noktaker.

Arunachal Pradesh Chief
Minister's Office ajanga SIFF
teshimtet nübotem den
November 5 aser 7 tsüngda
Itanagar nung olemteptsü atema
shidi ka zülua liasü.

Shidiji SIFF president dangi
zülu aser iba nung Chief Minister

Pema Khandu-i Niti Vihar nung
pa indng office nung ajaki
mulungba anogo ka nung
ajurutepa olemteptsü jaokba
shia liasü.

Chief Minister-isa SIFF den
October 5 nü olemteptsü jaoka
liasü saka idangjia parnoki
memulung.

Iba mega hydropower project
anema lungkak aitba ulushiba
mapang ka nung aser talisa
Pasighat nung police-i lungkak
aitba lanurtem dak tashiyim mapa
inyakba sülen CMO-i SIFF den
olemteptsü ano jaokogo.

Sorkari pua aliba nisungtem
ajak mechiok tashi aser iba
tesem nungi security forces
ajak manien tashi olemtep alitsü

ta SIFF-i ashir.
Iba SUMP atema pre-

feasibility report yangluba
mapang nisungtemi lungkak
aiter. Iba SUMP ajanga 11,000
MW nungi 12,500 MW power
generation adoktsü
asadangteta lir.

Külen, Public Rights Action
Committee (PRAC)-i Bodbarnü
Itanagar Capital Region (ICR)
ajunga mokdanga liasü.

October 23, 2026 nü Siang,
East Siang aser Upper Siang
district tem nung Siang Upper
Multipurpose Project (SUMP)
anema lungkak aitdang apuba
nisungtem ajak chiokang ta
takhangba agüja parnoki
lungkak ait.

Guwahati, November 6,
2026 (Agencies): Assam-i
medical colleges ana nung
postgraduate medical menden
talila 43 meshiba mulunga
agizükogo aser iba ajanga PG
seats 839 akümer ta Chief
Minister Himanta Biswa
Sarma-i metetdaktsü.

National Medical
Commission (NMC)-i
Lakhimpur Medical College
aser Diphu Medical College

nung menden talila mulunga
agizükogo aser menden 43 ya
clinical disciplines kübok lir.

Dhanteras benjungmung
mapang CM Sarma-i iba osang
lemsatep aser pai ashiba agi iba
ajanga lanur doctor temi state
nung dang specialised medical
training agitettsü.

Tang tasen mulunga
agizükba mendentemji
disciplines tenet: MD General
Medicine, MD Anaesthesiology,

MD Paediatrics, MD Pathology,
MD Radio-Diagnosis, MS
General Surgery and MS
Obstetrics aser Gynaecology
atema lir.

State sorkari medical
education aser healthcare
infrastructure nung senotsü
maneni endoker kechiyong
Assam nung healthcare system
tashitaitba aser ajaki angutsü
nüngdaker ta CM Sarma-isa
metetdaktsü.

Assam nem PG medical seats talila 43 lemzüktsür

National monument ama Oval Office wazü ayutsü Trump-i melar

AFFIDAVIT
I, Shri. Chubatemjen, Son of Shri Repamangyang, Resident
of H. No. 882- A, Padum Pukhuri. Dimapur, Nagaland do hereby
declare that I have changed my name from Chubatemjen to
Chubatemjen Ozukum and henceforth I shall be known as
Chubatemjen Ozukum in all purpose, vide affidavit No. 245/
2026 sworn before the Notary Public at Dimapur, Nagaland on
2nd November 2026. Chubatemjen Ozukum and
Chubatemjen both are same and one identical person.

DEPONENT
(CHUBATEMJEN OZUKUM)

No. Admin-11011(13)/2/2024-eoffice
Government of India

Ministry of Health and Family Welfare
Directorate General of Health Service

Central Drugs Standard Control Organization
(Drugs Section)

***************
Tsünglanglen shia aliba posts tem deputation (short-term contract densema) nung süngdaktsütsü

asoshi Ministry of Health and Family Welfare ajanga temsüa aliba candidates nungi application meshir.
Cadre authorities/Heads of Department temi shia aliba post nung deputation (short-term contract
densema) nung inyaktsü jangra aser temsüa aliba applications tem Employment News nung iba
advertisement adoker anogo 45 tsüngta Deputy Director (Admn), Central Drugs Standard Control
Organisation HQ, FDA Bhawan, Kotla Road, New Delhi-110002 atongtsüsa yoktsü ayongzüker.
2. Iba indang tali tejangjaba nung metettsü asoshi Ministry indang website https://mohfw.gov.in mesüra
CDSCO website https://cdsco.gov.in nung angutsü.

Dy. Director, Admn. (Drugs)
C.D.S.C.O (HQ), Directorate General of Health Services

Ministry of Health and Family Welfare, New Delhi - 11CBC : 17194/11/0026/2627

LOST NOTICE
I, Shri. Tiatemsu am applying for a duplicate copy of Class - 8 (eight)

Regd. Card, as I have lost it. Name : Tiatemsu
F/Name : Imimatong
Regd. No : E130924

Washington, Yimpoksüi/
Nov. 06 (Agencies): US Tir
Donald Trump-i executive
order ka nung meyongnem
agütsüogo, koba ajanga tarutsü
nung tir temi White House Oval
Office nung temelenshi
maparen meinyakdaktsütsü ta
pai ashir.

Iba executive order yagi tir
indang official office ya
national monument asütsü
sangdonger, koba pai
yanglushia liasü.

"Onoki iba ya national
monument kumdaktsür, aser aji
tera melenshitsü atema yangji
shinga nema
mokongshidaktsütsü, tamachi
nisungtem nem
meraksadaktsütsü," ta Trump-
i Brehostibarnü osangbener
dang ashi.

Iba totuyuba yagi tarutsü
nung t ir  temi ki naro
melenshitsübo menokdanger.

Monument ki naro
inokshitsü, furnishings shimtsü
mesüra akhi mapang nungi
aliba monument indang ki
meraksatsüsa mesüra
memelenshitsüsa tila teri
melenshitsü atema Tir dak
tashi aliba magiener, ta
document ajanga ashir.

Tang American tir tem dak
White House nung langka kar
melenshitsü tashi lir saka mapa

tulu inyaktsü atema Congress
temelaba nüngdaker.

Trump-i project ka nung
White House East Wing ajunga
amai raksar ita ishika lir iba
totuyuba ya agütsür. Pai aji
raksaba atema ken o balala
benoka liasü.

Project ya US Congress-i
memela. Kisü-jensüba
manener aser iba tesem ya
ballroom taseen ka
kumdaktsütsü sentong lir.

"Asenoki Oval Office
meimer, aser ibai White House
ama temaitsü ka lir. Ibai asen
linük aser asen linük merenba
temaitsü ka lir. Tawa lenirtemi
iba tesem semdangba mapang
iba takdang nung ni melenshiba
ngua tenüngsang agütsüogo,"
ta Trump-i ashi.

White House aser Oval
Office ya pa memelendang
yanglushitsü nüngdaker, koba
kanga mejungi raksaogo, ta
Trump-i ashi. Windows, jara
aser long raksar aliba indang
pai ashi.

Ajitet tsüsa melenshiba
rongnung timba tema
tereprangtsü dang lir, takdang
temalen gold plaque agi "Oval
Office" ta tuluka zülua lir aser
ano helicopter pad tasen ka
yangluogo.

Iba totuyuba ya ajanga
shingaia iba tesem raksatsü

kodanga makoktsü, ta Trump-i
ashi.

Iba inyakyim ya tarutsü
nung tir-i melenshitsütsü asü
mesüra ken o benoktsü asü
masüar mejangja.

Executive orders t imba
melenshitsüogo aser Trump-ia
2017 küm Utah nung national
monuments ana yamaji
melenshitsü. Ajisüaka national
monument nüngja agüja aliba
melenshitsü ken o okdak
mejembidang.

White House indang ali ya
National Historic Landmark
nüngja agüja lir,  anungji
ajungbena iba ki melenshitsü
tebilemba nokdanger.

Trump totuyuba nung Oval
Office ya National Park
Service ajanga anepalutsü shia
lir.

Tirtem nem nüngdakba
melenshidaktsütsü melatsü
mechi Congress-i National
Historic Preservation Act nung
temelenshi ka yanglushia lir.
Tang aliba Oval Office ya
1930s tetenzüklen yangluba lir,
koba Tir Franklin D Roosevelt-
i asatetba alitsü.

Kilung oset aser ki naro
inoktsü mesüra melenshitsü ya
tir dak tashi lir, saka teti asoshi
inoka aliba art aser architecture
meraksatsüla, ta ozüng ajanga
ashir.

Islamabad, Yimpoksüi/Nov.
06 (Agencies): Pakistan aser
Kuwait tsüngta tongtipang
defence cooperation
agreement ka mapa kuma
inyaktsü agizükogo, koba 2023
küm tiyonglen renema liasü.

Linük ana tsüngta
tezüngzüktep ya mapang
talangka anendaka lir Pakistan
Ato Kilonser Shehbaz Sharif
lenisüba kübok federal cabinet
ajanga agizükogo, anungji
Islamabad-i iba tezüngzüktep
asoshi inyakba akangshir.

Iba tezüngzüktep ya küm
pongu kümsük asoshi yanglu,
koba ajanga Pakistan aser
Kuwait  tsüngta mitkar
tesendaktep ulushitsü aser
kangshitsü. Pakistani cabinet-i
agizükba ajanga linük anati
agizükba maparen tembanger,
koba pei Defence Cooperation
Agreement indang teinyaktsü
ya June 2023 nung renema
liasü.

Iba sülen tezüngzüktep ya
Kuwait sorkari July 19, 2023
nung agizüka liasü. Tang
tesüsa Shehbaz Sharif-i aniba
cabinet-i temelaba agütsüba
ajanga linük ana tsüngta mitkar
tesendaktep tashi itshitsü
asoshi tejakleni mera agiyonga
aotsü temelaba maparen
tembanger.

Iba tezüngzüktep takok
ngua mapa kuma inyaktsü
asoshi joint military committee
kati Pakistan-Kuwait defence
pact ya achayangtsü.  Iba
committee nem defence sector
nung lungjemer inyaksangshiba
ketdangsütsü mapa
nungloktsütsü.

Iba framework kübok linük
anaprongi joint military training
exercises agitsü, specialised
defence programmes mapa
kuma inyaktsü aser parnok
armed forces tsüngta mapang
shia personnel exchanges nung
yariteptsü. Operational training
aser personnel exchanges dak

alia linük ana telungjem yagi
industrial, scientific aser
technological domains nunga
temulung agütsütsü.

Iba Pakistan-Kuwait
defence deal nungya military
manufacturing, research aser
advanced technology ya tiyong
südaktsütsü. Linük anaprongi
küm pongu framework ya
amshia defence nung teka
amteper inyaksangshiba
ulushitsü, industrial capacities
lenmang bushitsü aser arok
asoshi security wadang nung
technical aser scientific
research agitsü.

Kasa mapang linük ana
tsüngta tongtipang mapa
inyaktsü asoshi security
protocols tesashi yanglutsü.
Linük ana lungjemer tongtipang
mapa inyaktsü alinung,
tongtipang osang lemsatepba
kanga junga kumzüka ayutsü,
koba ajanga classified defence
material kumzüka ayutsü aser
tongtipang operational data
temelaba makai temai adokba
nokdangtsü.

Linük ana tsüngta mapang
talangka iba tezüngzüktep ya
meraksar amshitsüsa yanglua
lir,  anungji timtem makai
meneni inyaktsü asoshi ozüng
dena lir. Mezüng küm pongu
tezüngzüktep ya tembangba
sülen pasasa Pakistan-Kuwait
defence pact tasen kumshitsü
shia lir.

Tel Aviv, Yimpoksüi/Nov. 06
(Agencies):  Ozüng yanglur
timbai Ato Kilonser Benjamin
Netanyahu melena opposition
lenir Gadi Eisenkot bhukumba
sülen linük nung sorkar tasenba
kumtettsü asoshi candidate ka
tenüng Deobarnü sangdongtsü,
ta Israel Tir Isaac Herzog-i ashi.

Menden 120 aliba parliament,
koba dang Knesset ta ajar, yangji
amentsü asoshi shimteta aliba
party tem den mapang agia
jembishinüba sülen Herzog-i iba
osang ya Brehostibarnü

sangdonga liasü. Ozüng yanglur
67-i Eisenkot bhukumer, taoba
taoba mapang mitkar tanishir
inyaka liasü, aser parnok 46-i
Netanyahu bhukumer.

Jembishinü tembangba sülen
television ajanga jembidang, shisa
agitepba nung results tejangja ama
repranger, saka blocs tsüngta
aser blocs telungzük nung
nokdangtepba lir, anungji
coalition ka adenshitsü asoshi
shiba maongka tajungba aliar
ashitsü tasak, ta Herzog-i ashi.

(Maneni tapak 8 nung...)

Sorkar tentettsü candidate tenüng
Deobarnü sangdongtsü: Israel tir Pakistan aser Kuwait tsüngta küm 5 asoshi defence tesendaktep yanglur

Nai onok yutsür aoba
sülen tanü küm asem
ajunger. Na memenungrai
anogo kata mesüyir. Na
tang tashi onok den ali
ama bilemer. Nai
anepaluba aser tatem
makai meimba onoki
menungrar. Nü temeim,
temoatsü aser na onok
mulungjang nung teti
alitsü. Nü tanüla tesunep
nung anisüngzükjangma.

Tatem makai meimer,
Tatem makai
menungrar.

~ Kinungertem ~

MENUNGRA BILEMTETER

CHUBAMENLA (KHAR)
ASÜ : 08.11.2023

https://mohfw.gov.in
https://cdsco.gov.in

"Kodang nai mapa inyakdir, alima ajungai
na repranga ali ama inyakang."

B I L E M D A N G A N G

Ongpangkong Kaketshir Mungdang-i ayongzükba saisapong nung mezüngbuba teburtem
football Watemdong Telok aser Semtu Telok tsüngda asayatsüpurtem den tetushi tejaoker
Wb.N. Jamonger Ao aser OKM lenirtem külemi tangokba noksa.

Mokokchung, Yimpoksüi/
November 06 (TYO):
Ongpangkong Kaketshir
Mungdang-i(OKM) ayongzüka
Imkongmeren Sports Complex
nung OKM kübok aliba
yimtsüng 17 nung kaketshirtem
adenshia Saisapong sentong
"One team,One vision" ta asüba
omen nung ajemdaker agidagi
aser November 7 nü
tembangtsü.

Iba saisapong tetoktepba
nung Wakhüp Telok,
Watemdong Telok, Semtu Telok
aser Semki Telok ta telok pezü
lemsar Teburtem Football,
Teburtem Volleyball, Tetsür
Tebur Basketball, Tetsür Tebur
Penalty Shootout aser Tetsür
Tebur Tug of War ta asayatsü
sentongtem renema lir.

Tanü iba saisapong sentong
tenzükba nung tetushi tejaoker

Assistant Director Food and
Civil Supply, Mokokchung
Wb.N.Jamonger Ao-i
jembidang Ongpangkong
Kaketshir Mungdang-i iba
sentong ayongzüka lanurtem
pei sempet amshitettsüsa
sabang lapoktsüba ya kanga
dang shisa taka mapa inyaker,
iba mapang nung  lanurtemi
maongka ta jung agia  pei
sempet tajungtiba agi shilem
agitsüla aser tarutsü asoshi
mangdang yuangta adenshia
aliba kaketshir lanurtem
ayongzüka.

Tetushi tejaokerisa tanü
internet putu nung aliba mapang
lanurtemi alima tatsüba nem
atsür meodaktsüi mapang
tajung alangzüka pei dak
aketba sempet amshiteta pei
taküm jenjang yanglutettsü
shisa akatsülata lanurtem

ajungshia liasü.
Lanurtemi tarutsü anogotem

nung pei taküm azükarua linüra
tang lanur asüba mapang nung
laishiba azüngtsüla aser
Tsüngrem akhümtsübutsüla ta
Jamongerisa lanur kaketshirtem
ajungmesoa jembi.

Aliba Kaketshir Telongjem-
i ania OKM Naklu ken aten
aser sentong Tsüngremer
lenisüba jazüka MTBA Youth
Director Wb.Akangtemsüi
sarasademba den OKM Kimen
Wb.Sunep Kichu-i tajungshi o
jembi aser Kr. Sentijunglai ken
tajung ka tena telok
ajungmesoba den OKM
Saisapong Zülur
Sb.Temjenmongba Imchen
ketdangsüba nung asayartem
tenangzükba agi aser
Kr.Nüksüngmenla ketdangsüba
nung sentong agia liasü.

Dimapur, Yimpoksüi/Nov. 06
(TYO): Nagaland State & Para
Games (NSPG) 2026 indang
medal standings nung
Hokulbarnü tashinung Phek
district tematiba jenjang nung
gold medals 22 bener lir aser
Dimapur aser Kohima ya
jenjang tanabuba aser
tasembuba nung lir.

Hokulbarnü Nagaland
Olympic Association (NOA)
ajanga medal tally tesüsaba
lemsateba nung Phek yagi
medals 41 nguteta liasü, kong
gold 22, silver 11 aser bronze ti.
Tanabuba jenjang nung Dimapur
ya gold 18, silver 18 aser bronze
20 (ajak agi 56) aser iba sülen
Kohima ya gold 17, silver 19
aser bronze 16 (ajak agi medals
52) nguteta lir.

Peren jenjang pezü buba
nung gold 11, silver asem aser
bronze pongu, iba sülen jenjang

pongu buba nung Mon-i gold ti,
silver ana aser bronze ka bener
lir. Chümoukedima jenjang trok
buba nung gold tenet, silver 13
aser bronze 18 ngur lir.

Tseminyu jenjang tenet buba
nung gold trok, silver asem aser
bronze toku bener nokdaka lir,
Zunheboto aser Mokokchung
ya jenjang ti buba aser toku buba
nung lir.

Zunheboto ya gold pongu,
silver pezü aser bronze trok ngua
lir, aser Mokokchung ya gold
pongu, silver ana aser bronze 13
ngua lir.

Noklak ya jenjang ter buba
nung gold pezü, silver trok aser
bronze pezü bener lir, Tuensang
aser Niuland ya medals ti nung
gold ana-na bener kasa jenjang
nung lir aser Kiphire ya gold ka,
silver ana aser bronze asem
ngua lir.

Medal tally tatemlen Wokha,

OKM kübok kaketshirtem saisapong kadagi

Meluri, Shamator aser
Longleng lir. Wokha ya silver
pezü aser bronze tenet ngua lir,
Meluri ya silver asem aser
bronze ka, aser Shamator ya
silver ka aser Longleng ya
bronze medals ana ngua lir.

Tang tashinung medals 324
agütsüogo aser yangji gold 108,
silver 97 aser bronze 119 alitsü.

NSPG 2026 ya November 2
nung tenzük aser 14 tashi
asayatsü, kong Nagaland nung
aliba district 17 prongla nungi
asayartem arua shilem agir.

Phase 1 tetoktepba ya
Chümoukedima aser Dimapur
nung agitar, kong archery,
athletics, badminton, basketball,
pencak silat, wrestling aser table
tennis asayatem nung tokteper.

Gold medals aser iba sülen
silver aser bronze anguba nung
ajemdaker medal standings ya
lemsatsür.

Hopta tatemlen party lenir kar
den tsüngtong oa jembishinü
akatsü aser Deobarnü nübu ka
shimtsü, ta pai ashi.

Israel nung October 27 nü
election agiba nung Netanyahu
mesüra Eisenkot-i parliamentary
majority mongutet, anungi kanga
sashia lemsar aliba linük nung
candidate ka shimtsü Herzog
nem mapa tasak nungloktsü.

Menden 120 aliba Knesset
nung Netanyahu'er Likud party-
i menden 27 nung takok angu,
koba party ka kijai takok anguba
nung timtiba alitsü, saka par
religious-nationalist coalition
meyokteper menden 53 kisüng
nguteta lir.

Eisenkot indang alliance ya
Yihuda nungeri aniba party pezü
lir, shirnok centre-left nungi right
tashi aser parnoki menden 48
nung takok angu.

Israel nung Palestine nunger
tenüng nung party anati menden
19 rakzüktet.

Netanyahu ama Eisenkot-ia
Arab nungeri aniba party tem den
sorkar makumtsü shia lir.
Ajisüaka party anapronglai pa
tenüng agütsü, anungji ozüng
yanglur timba pa den lir.

"Mapa tamajung inyakba
sorkar indoktsü asoshi onoki

Sorkar tentettsü candidate... (Tapak 7 nungi...)
tesüiba mapang meinyakba mapa
inyakner," ta Joint List züngsem
Ahmad Tibi-i osangbener dang
ashi, koba Arab nunger party
balala indang alliance lir.

Eisenkot'er party, Yashar-i,
ozüng yanglur 67-i pa bhukumba
ya 2015 sülen candidate timtibai
nungitba alitsü, ta ashi aser
Herzog dang akok tashi
tekeratiba nung national
emergency government ka
tentettsü asoshi pa nem temelaba
agütsütsü ayongzüka liasü.

Ano mapang talangka nungi
tembar süa aruba United Torah
Judaism ajanga candidate kata
metuyuba ajanga Netanyahu
asoshi tetsükdaktsü tulu ajurua
lir. Ultra-Orthodox nisungtem
mitkar mapa inyakdaktsüba nung
manioktsü ozüng meyanglutetba
mechi iba party ya Netanyahu den
pila.

Herzog-i shimba sülen
candidate yagi sorkar ka
kumtettsü asoshi anogo 28
agütsütsü aser ano anogo 14
atsülangtsü akoker.

Coalition tasen ka mekumtet
tashi Netanyahu ya caretaker
government nung ato kilonser
ama alitsü aser candidate katia
sorkar mekumtettra, ano election
ka magi tashi pa sa inyaka alitsü.

Dimapur, Yimpoksüi/Nov. 06
(TYO): Hornbill Festival
benjongmung nung shilem ka ama
mezüngbuba Hornbill Festival
Invitational Badminton
Championship 2026 sentong
December 2-5, 2026 anogotem
Regional Centre for Sporting
Excellence, Sovima,
Chümoukedima nung
ayongzüktsü.

Iba championship ya Nagaland
Badminton Association (NBA)
ajanga Directorate of Tourism aser
Department of Youth Resources
and Sports den lungjemer state
sorkar teyari nung ayongzüktsü.

Hokulbarnü Hokato Hotozhe
Sema Auditorium, Nagaland
Games Village, Chümoukedima
nungi osangbener senden ka nung
jembidang, onoki mapang tatsüka
iba sentong ya yanglua aru saka
taküm ang asangsang akumer, ta
NBA joint secretary Dr. N
Janbemo Humtsoe-i ashi. Taruba
küm iba asayamung ya Kohima
nung ayongzüktsü sentong lir ta
ashi.

Nagaland nung badminton
asaya ajungkettsü aser sports
tourism ajungmesoa asen
nüburtem national aser
international jenjang nung
asayatettsüsa asayartem nem
maongka agütsütsü asoshi iba
championship ya ayongzüker, ta
Humtsoe-i ashi.

Iba asayamung nung
categories toku alitsü aser yangji
Under-15 girls' singles, Under-17

boys' doubles, men's doubles aser
women's doubles den arishi küm
nung ajemdaker men's doubles
categories pongu alitsü. Tarep
asayar arishi küm meyokteper 75
tema nungi 115 tema tashi alitsü.

Championship nung senpet
sen ajak agi 9 lakh alitsü. Takok
angur nem senpet sen 50,000
agütsütsü, runners-up nem sen
30,000 agütsütsü aser semi-final
nung tsüker ana nem sen 10,000
agütsütsü. Entry fee ya asayar shia
sen 3,000 alitsü, ta NBA honorary
secretary Joseph Sumi-i ashi.

Iba asayamung nung Northeast
aser bendang lima nungia arua
shilem agitsü imlar, aser iba atema
Bhutan, Singapore, Thailand, Sri
Lanka aser Nepal nungia
asayartem jaokogo.

Form ya November 25 tashi
agütsütettsü aser shilem
agitsüpur tenüng ya November
27 nikongdang 6:00 ako nung
adoktsütsü aser November 28
nikongdang 4:00 ako nung draw
asayatsü. Asaya ya best-of-three
format yimya nung asayatsü aser
badminton asaya ozüng nung
aliba ama game shia points 15
alitsü.

Shilem agirtem ya Badminton
World Federation (BWF) ID,
Badminton Association of India
(BAI) ID, NBA ID mesüra
national passport tejangja alitsüla.

Shilem agitsü atema asayar
temi organising secretary Joseph
Sumi den 70056 84949 nung
tongteprareptsü akok.

Nagaland nung Hornbill Festival
badminton championship alitsü

NSPG 2026 standings nung Phek temaba jenjang nung lir

